ФГБОУ ВО «БГПУ» им. М. Акмуллы
Центр развития одаренности школьников 

ЗАДАНИЯ и ответы 
I тура дистанционной олимпиады по татарскому языку и литературе
для учащихся 8 класса 

Татар теле буенча сораулар

1. Сүзләргә сузык авазлар өстәп, мәкальне языгыз, түбәндә бирелгән грамматик һәм иҗади биремнәрне үтәгез. 
БР ЙГЛГН ВКТ ЙҢДН КЙТМС. 
Бер югалган вакыт яңадан кайтмас.
1. Мәкальдәге сүзләрнең кайсы сүз төркеменә караганлыгын билгеләгез. Бер(сан) югалган(сыйф фигыль) вакыт(исем) яңадан(рәвеш) кайтмас(фигыль).
2. Җөмлә кисәкләренең асларына сызыгыз. Бер(хәл) югалган(аергыч) вакыт(ия) яңадан(хәл) кайтмас(хәбәр).
3. Өченче сүзгә фонетик анализ ясагыз. 
Вакыт-ва-кыт, 5 хәреф, 5 аваз: [w]-парсыз яяңгырау, ирен-ирен тартыгы,[а]-иренләшмәгән, калын сузык,[къ]-парлы саңгырау,кече тел тартыгы,[ы]-иренләшмәгән калын сузык,[т]-парлы саңгырау,тел алды тартыгы.Рәт гармониясенә буйсынган.
4. Кайсы сүзләрнең синонимнарын беләсез? Синонимик оя төзеп языгыз. Яңадан-кабаттан, вакыт-дәвер, сәгать.
5. Әлеге тема белән бәйле фикерләрегезне 10 җөмләдән торган бәйләнешле текст итеп языгыз. 
   Нәрсә соң ул вакыт? Ул- секундлар, минутлар, көннәр, айлар, еллар, гасырлар, чорлар. Ныклап уйласак, вакыт кыйммәтле нәрсә икән. Сәламәтлек кебек үк, аны дөньяның бернинди байлыгына да сатып алып булмый: вакыт үтте, ул кире кайтмый. Кайчагында, көннең үтеп китүен аңлагач кына: «Вакытны кире кайтарып булса иде!» – дип уфтанудан файда юк.
  Әле генә мин 5 нче класста укый идем, ә бүген инде 8 дә.    Әйе  вакыт, чабышкы ат сыман, алга чаба. Үсеп җиткәнне сизми дә калырбыз.  Шуңа карамастан әти-әниебезгә, туган илебезгә кирәкле кеше булырга кирәк икәнен онытмаска. Алга таба да   вакытларыбызның кадерен белеп яшәргә кирәк.
2. Кроссвордны чишегез

1. Күк җисеме 
2. Өлкән ир туган 
3. Сөйләмнең иң кечкенә берәмлеге 
4. Нинди дә булса бер хезмәтнең иҗатчысы 
5. Бер үк исемдәге кеше 
6. Җөмләдә исем белән белдерелгән сүзне ачыклап килә торган иярчен кисәк 
7. Әкият герое, фарсы сүзе 
8. Хөр, бәйсез сүзенең синонимы 
9. Аңлы, зиһенле дигәнне белдерә торган сыйфат.
10. Мөстәкыйль сүз төркеме 
11. Кыйммәтленең антонимы -
12. Нәрсәнең дә булса үзенә хаслап кушылган исем, термин 

Әдәбият буенча сораулар
1. Халык авыз иҗатына нинди үзенчәлекләр хас? 
Телдән-телгә күчеп яши, күмәк иҗат, күп вариантлылык.
2. Билгеләмәне дәвам итеп языгыз. Әкият ул – халык иҗатының бик борынгы жанры, шул ук вакытта тылсым һәм могҗизалы уйдырмага нигезләнгән, яки маҗаралы һәм гадәттән тышхәлләргә- вакыйгаларга корылган фантастик әсәр.
3. Жанрларны һәм аларга туры килгән мисалларны тәңгәлләштерегез: 
А) табышмак 
Б) мәкаль 
В) әкият 

1) Мич башында җиләк пешми,
Чалкан ятып, шалкан үсми.Б
2) “Үги кыз” В
3) Бар җирне кызылга буяр,
Әмма канга буямас.
Кайчан гына атса да ул,
Беркем куркып уянмас.А
4. Өзекләр алынган әсәрләрнең исемнәрен һәм авторларын билгеләгез. 
1) “Шулай ул киез астына салынган бер бит кәгазьнең калынлыгын да сизгән, имеш”. К.Насыйри.  “Әбүгалисина”.
2) “Нәкъ Казан артында бардыр бер авыл – Кырлай диләр;”.Г.Тукай. “Шүрәле”
3) “Кызларның берсе үги булганга, аны бер дә яратмаганнар”. Татар халык әкияте.”Үги кыз”
4) “Мәрфуга апа дип без үзебезнең күрше Габдрахман абзыйның олы кызын йөртәбез”. Ф.Әмирхан.“Нәҗип”
5. Габдулла Тукайга “Моннан соң Габдулла әфәндедән чын, саф татар телендә язылган озын-озын поэмалар көтәбез” дип кем яза ? Ф. Әмирхан.
6. “Яңа Кисекбаш” һәм “Иске Кисекбаш” арасындагы охшаш һәм аермалы якларны табыгыз. Иске «Кисекбаш»та фантастик сюжет алынган, ә яңа «Кисекбаш»та гадәти көндәлек, дөньяви сюжет бирелә.Икесендә дә әкият алымнары кулланылган.
7. Өзектә нәрсә турында сүз бара? ... “Аның саурысы синең апаңның намазлык чигә торган үрнәге кебек чәчәкле була.
Аның олтаны – болгар отаны, кырыеннан киселгән. Ярып ук киселгән. Үзе кып-кызыл төсле. Кура җиләге төсле кызыл түгел, зияб (кызылтүш) төсле кызыл.
Аның балтыры шадраланып тора, чем кара.”Кәҗүл читек.
8. Кәрим Тинчурин нинди мәдрәсәдә белем ала? Үзләренең күрше авыл мәдрәсәсендә башлангыч белем ала, 1900 елда Казанга килеп, “Мөхәммәдия“ мәдрәсәсендә укый.
9.Һади Такташның “Мокамай” шигырендәге төп геройның прототибы кем була? Үзе.
10. Бакча эчендә госпиталь,
Ишекләре язулы, – дигән юллар белән нинди әсәр башлана? Аның авторы кем? Ф.Кәрим. “Кыңгыраулы яшел гармун”.

